
Annotatsiya:

Ushbu tezisda turizm infratuzilmasini rivojlantirishning hududiy bandlikka
multiplikativ ta’siri Jizzax viloyati misolida baholanadi. Tadgiqotda Statistika
qo ‘mitasining 2019-2025-yillardagi iqtisodiy faoliyat turlari bo ‘yicha bandlik
ma’lumotlari asosida lokalizatsiya koeffitsiyenti, iqtisodiy baza multiplikatori va
siljish-ulush (shift-share) usullari qo ‘llanilgan. Natijalar viloyatda yashash va
ovqatlanish xizmatlarida bandlik ulushi respublika darajasidan past ekanligini
(lokalizatsiya koeffitsiyenti 0,83), ya'ni turizm hali viloyat iqtisodiyotining eksport
bazasiga aylanmaganini ko ‘rsatadi. Ssenariy hisob-kitoblari turizmning
ixtisoslashuv darajasi oshirilsa, bilvosita va induksiyalangan bandlik hisobiga
umumiy bandlik sezilarli o ‘sishi mumkinligini ko ‘rsatadi. Turizm infratuzilmasi
investitsiyalarini bandlik natijalari bilan bog ‘lash bo yicha takliflar ishlab
chigilgan.

Kalit so Zlar: turizm infratuzilmasi; hududiy bandlik; multiplikativ samara;
lokalizatsiya koeffitsiyenti; iqtisodiy baza; shift-share tahlili; Jizzax viloyati.

Abstract:
This paper assesses the multiplier effect of tourism infrastructure development

on regional employment in the Jizzakh Region. Using official employment data by

economic activity for 2019-2025, the location quotient, the economic base
multiplier and shift-share analysis are applied. The results show that the share of
accommodation and food services in regional employment is below the national
level (location quotient 0.83), so tourism has not yet become part of the region’s
export base. Scenario calculations indicate that raising tourism specialisation could
generate substantial indirect and induced employment. Recommendations are
proposed to link tourism infrastructure investment to employment outcomes.

Keywords: tourism infrastructure; regional employment; multiplier effect;
location quotient; economic base; shifi-share analysis; Jizzakh Region.

1. Kirish (Introduction)

Turizm infratuzilmasiga kiritilgan investitsiyalarning samarasi fagat yangi
mehmonxona yoki yo‘l qurilishi bilan cheklanmaydi. Turistlar sarflagan mablag’
mehmonxona, ovqatlanish, transport va savdo korxonalari orqali hudud
iqtisodiyotiga tarqaladi va mahalliy ta’minotchilar hamda xizmat ko ‘rsatuvchilarda
qo‘shimchaish o‘rinlarini yaratadi. Shu sababli turizm infratuzilmasining bandlikka
ta’sirini to‘g‘ridan to‘g‘ri yaratilgan ish o‘rinlari bilan emas, balki multiplikativ
samara bilan baholash lozim.

Jizzax viloyatida turizm infratuzilmasini rivojlantirishga davlat darajasida
katta e’tibor qaratilmoqda: 2021 -yilda “Zomin” turistik-rekreatsion zonasi tashkil
etilgan (PF-6201,2021), 2026-yilda esa viloyatning bir nechta tumanlarida yirik
turizm majmualari va turizmga ixtisoslashgan 25 ta mahallani rivojlantirish
belgilangan (PQ-35, 2026). Ayni paytda viloyatda ishsizlik darajasi 2025-yilda 4,9
foizni tashkil etgan bo‘lib, yangi ish o‘rinlarini yaratish ustuvor vazifa bo‘lib
golmoqda.

Tadqiqotning magsadi — Jizzax viloyatida turizm bilan bog‘liq tarmoqlarning
bandlikdagi o‘rnini aniglash va turizm infratuzilmasini rivojlantirishning hududiy

bandlikka multiplikativ ta’sirini baholash.

2. Mavzuga oid adabiyotlarning tahlili (Literature Review)

Hududiy multiplikator g‘oyasi iqtisodiy baza nazariyasiga asoslanadi. D.
North (1955) hududning o‘sishi uning tashqi bozorga mahsulot va xizmat sotuvchi
“eksport” tarmoglariga bog‘ligligini asoslagan, C. Tiebout (1962) esa iqtisodiyotni
bazaviy vaxizmatko‘rsatuvchi qismlarga ajratib, bazaviy bandlikning har bir o ‘sishi
mahalliy xizmatlarda qo‘shimcha bandlikni yuzaga keltirishini ko ‘rsatgan. Turizm
hududgatashqaridan mablag® olib kirgani uchun eksport tarmog‘iga tenglashtiriladi.

Multiplikator tushunchasi iqtisodiyot faniga R. Kahn (1931) tomonidan
kiritilgan bo‘lib, u davlat investitsiyalari natijasida birlamchi ish o‘rinlari bilan bir
gatorda, yangi daromadlarning iste’molga sarflanishi orqali ikkilamchi bandlik
yuzaga kelishini ko ‘rsatgan. Keyinchalik bu g‘oya J. M. Keynes (1936) tomonidan
umumiy nazariyaga aylantirilgan. Hududiy darajada multiplikator milliy
darajadagidan kichik bo‘ladi, chunki daromadning bir qismi import va boshga
hududlardan xarid qilish orqali hududdan chiqib ketadi.

B. Archer (1982) turizm multiplikatorlarini hisoblash usullari va ularning
siyosatdagi ahamiyatini tahlil qilib, multiplikator qiymati hudud iqtisodiyotining
yopiqligi va mahalliy ta’minot zanjirlarining rivojlanganligiga bog‘liqligini
ta’kidlagan. E. Moretti (2010) AQSh shaharlari ma’lumotlari asosida savdo
qilinadigan tarmogqlarda yaratilgan har bir ish o‘rni mahalliy xizmatlarda o‘rtacha
1,6 ta go‘shimcha ish o‘rni yaratishini aniglagan. A. Isserman (1977) esa
lokalizatsiya koeffitsiyentiga asoslangan baza multiplikatori bazaviy bandlikni kam
baholashi sababli multiplikatorni oshirib ko ‘rsatishi mumkinligini gayd etgan. Shu
bois tadqiqotda multiplikatorning quyi va yuqori chegaralari birgalik da qo‘llanildi.

3. Tadqiqot metodologiyasi (Research Methodology)

Tadqgiqotda Statistika qo‘mitasining SIAT tizimida e’lon qilingan Jizzax
viloyati va respublika bo‘yicha iqtisodiy faoliyat turlari kesimidagi bandlik
ma’lumotlaridan (2019-2025-yillar, 19 ta tarmoq, 2025-yil — dastlabki ma’lumot)
foydalanildi. Turizmning asosiy tarmoqlari sifatida “Yashash va ovgqatlanish

bo‘yicha xizmatlar” hamda “San’at, ko‘ngil ochish va dam olish” olindi.

Har bir tarmoq uchun lokalizatsiya koeffitsiyenti LQ = (Ei / E) / (Ni / N)
hisoblandi, bu yerda Ei va E — viloyatda tarmoqgdagi va jami bandlar, N; va N —
respublikadagi tegishli ko‘rsatkichlar. LQ > 1 bo‘lgan tarmogqlardagi bazaviy
bandlik B;= E;-(1 — 1/LQ) formulasi bilan, iqtisodiy baza multiplikatoriesak = E /
¥B; formulasi bilan aniglandi. Turizm bandligining o‘sishi shift-share usuli (Dunn,
1960) bilan respublika, tarmoq va hududiy raqobat omillariga ajratildi. Ssenariy
hisob-kitoblarida multiplikatorning quyi chegarasi sifatida Moretti (2010) natijasi (1
+ 1,6 =2,6), yuqori chegarasi sifatida viloyat bo ‘yicha hisoblangan k qiymati olindi.

4. Tahlil va natijalar (Results and Discussion)

Viloyatda band aholisoni2019-yildagi 536,2 ming kishidan 2025-yilda 593,2
ming kishiga yetgan. Shu davrda yashash va ovqgatlanish xizmatlarida bandlar soni
10,9 mingdan 12,8 ming kishiga oshgan. Biroq turizmning asosiy tarmoqlari viloyat
bandligining atigi 2,5 foizini tashkil etadi, respublikada esa bu ko‘rsatkich 3,1 foizga
teng (1-jadval).

1-jadval. Jizzax viloyatida turizm bilan bog ‘lig tarmoqlarda bandlik va

lokalizatsiya koeffitsiyentlari

Ko‘rsatkich 2019 2021 2023 2024 2025
Jami band aholi, ming kishi 536,2 550,7 553,9 559,2 593,2
Yashash va ovqatlanish xizmatlari, ming kishi 10,9 12,6 12,7 11,7 12,8
San’at, ko‘ngil ochish va dam olish, ming kishi 2,1 2,1 2,2 2,1 2,1
Turizm tarmoglari ulushi, % (viloyat)* 2,42 2,67 2,69 2,47 2,51
Turizm tarmoqlari ulushi, % (respublika)* 2,82 3,04 3,13 3,02 3,06
LQ: yashash va ovgatlanish* 0,87 0,91 0,88 0,82 0,83
LQ: tashish va saglash* 0,63 0,48 0,45 0,42 0,45
Igtisodiy baza multiplikatori k* 7,47 6,01 6,25 7,22 6,09

Manba: Statistika qo ‘mitasi SIAT ma’lumotlari (2.02.01.1504; respublika
bo yicha bandlikjadvali, yangilangan sana 17.04.2026), * — muallif hisob-kitobi.
Yashashva ovqatlanish xizmatlari bo ‘yicha lokalizatsiya koeffitsiyenti butun
davr mobaynida 1 dan pastbo‘lib, 2025-yilda 0,83 ni tashkil etgan. Demak, viloyat
turizm xizmatlarini tashqi iste’molchilarga “eksport” qilish darajasiga hali
chigmagan: turizm bandligi asosan ichki talabni qondirishga xizmat qilmoqda.

Transport va saqlash tarmog‘ida LQ yanada past (0,45), bu viloyatning tranzit

salohiyatidan bandlik nuqtai nazaridan yetarli foydalanilmayotganini ko ‘rsatadi.
Viloyat bandligining bazaviy qismi asosan qishloq xo‘jaligida jamlangan (LQ =
1,77).

l-rasmda 2025-yilda viloyatdagi barcha tarmoqlar bo‘yicha lokalizatsiya
koeffitsiyentlari keltirilgan. 19 tatarmoqdan fagat to‘rttasida LQ 1 dan yuqori bo‘lib,
ular orasida qishloq xo‘jaligi yaqqol ajralib turadi: bu tarmoqda viloyat bandlarining
37,1 foiziband. Turizm bilan bog‘liq uchta tarmoqgning barchasi respublika o ‘rtacha
darajasidan past joylashgan. Bu viloyat iqtisodiyotining bazaviy qismi hali agrar
xususiyatga ega ekanligini va turizm uni diversifikatsiya qilish uchun

foydalanilmagan zaxira ekanligini ko ‘rsatadi.

Qishloq, o‘rmon va baliq xo‘jaligi 1,77
Elektr, gaz, bug’ bilan ta'minlash 1,07
Ta’lim 1,03

Boshqgaruv va yordamchi xizmatlar : 1,01
Sog‘ligni saglash 01,94
Suv ta’minoti, kanalizatsiya 0,9:1
Qurilish 0,89
Davlat boshqaruvi 0,873
Yashash va ovqatlanish xizmatlari 0,83 %
Ishlab chigarish sanoati 0,80 i
San'at, ko'ngil ochish va dam olish 0,79 i
Savdo 0,71 i
Boshgqa xizmatlar 0,71 %
Professional va ilmiy faoliyat 0,71 i
Moliya va sug‘urta 0,61 i
Ko’chmas mulk 0,56 i
Tashish va saqlash 0,45 %
I
I

Axborot va aloga 0,28 ‘

Tog'-kon sanoati 0,26 * Turizm bilan bog‘liq tarmogqlar
_ Boshga tarmoglar
|

Lokalizatsiya koeffitsiyenti (LQ)

1-rasm. Jizzax viloyatida tarmogqlar bo ‘yicha lokalizatsiya koeffitsiyentlari,
2025-yil

Manba: Statistika go ‘mitasi SIAT ma lumotlari asosida muallif hisob-kitobi.

Shift-share tahlili 2019-2025-yillarda yashash va ovqatlanish xizmatlarida
bandlik 1,9 ming kishiga oshganini, shundan 1,12 ming kishi respublika

bandligining umumiy o‘sishi, 1,44 ming kishi tarmoqgning respublikadagi jadal

o‘sishihisobiga yuz berganini ko ‘rsatadi. Hududiy (raqobat) samara esa —0,67 ming
kishiga teng bo‘lgan: viloyatda tarmoq bandligi 17,4 foizga, respublikada esa 23,5
foizga o‘sgan. Bu turizm infratuzilmasiga kiritilgan investitsiyalar bandlikda hah
to‘liq aks etmaganini anglatadi.

Turizm infratuzilmasining bandlikka ta’siri ikki bosqichda namoyon bo ‘ladi.
Birinchi bosqich — qurilish davri: infratuzilma obyektlarini barpo etish qurilish,
qurilish materiallari ishlab chigarish va transport tarmogqlarida vaqtinchalik
bandlikni yaratadi. 2025-yilda viloyatda qurilishda 51,5 ming kishi band bo‘lib, bu
jami bandlarning 8,7 foiziga teng (respublikada 9,7 foiz); 2024 -yilga nisbatan
qurilish bandligi 7,9 ming kishiga oshgan. Ikkinchi bosqich — foydalanish davri:
obyektlar ishga tushgach, mehmonxona, ovqatlanish, transport va dam olish
xizmatlarida doimiy ish o‘rinlari paydo bo‘ladi. Multiplikativ samara aynan ikkinchi
bosqichda barqaror tus oladi, chunki u turistlarning muntazam xarajatlariga
tayanadi. Shu sababli infratuzilma loyihalarini baholashda qurilish davridagi
vaqtinchalik bandlik va foydalanish davridagi doimiy bandlikni alohida hisobga
olish zarur.

Iqtisodiy baza multiplikatori 2019-2025-yillarda 6,0—7,5 oralig‘ida bo‘lgan.
Mazkur qiymat yuqori chegara hisoblanadi, chunki LQ usuli bazaviy bandlikni kam
baholaydi (Isserman, 1977). Shu sababli 2-jadvalda turizm ixtisoslashuvi oshirilgan
holatdagi bandlik samarasi quyi (2,6) va yuqori (6,09) multiplikatorlar oralig‘ida
baholandi.

2-jadval. Turizm ixtisoslashuvi oshishining bandlikka ta’siri ssenariylari

(2025-yil bazasida)
Ssenariy (LQ magsadli Tarmoqdagi Qo‘shimcha Bazaviy Umumiy bandlik
giymati) bandlar, ming to‘g‘ridan to‘g’ri bandlik, ming samarasi, ming kishi
kishi bandlik, ming kishi kishi

Joriy holat (0,83) 12,8 - 0 -
Respublika darajasi (1,0) 15,5 2,7 0 2,7
Mo‘tadil ixtisoslashuv (1,2) 18,6 5,8 3,1 8,1-18,8
Yuqori ixtisoslashuv (1,5) 23,2 10,4 7,7 20,0-47,1

Manba: muallif hisob-kitobi (yashash va ovqatlanish xizmatlari bo ‘yicha;
viloyat va respublika bandligining 2025-yildagi tarkibi o ‘zgarmagan deb qabul
qilingan).

Ssenariylar shuni ko‘rsatadiki, turizm faqat respublika o‘rtacha darajasiga
yetganda (LQ = 1) bandlik samarasi asosan to‘g‘ridan to‘g‘ri ish o‘rinlari bilan
cheklanadi. Multiplikativ samara turizm viloyat uchun haqiqiy eksport tarmog‘iga
aylangandagina, ya’ni tashqi turistlarga xizmat ko‘rsatish hajmi ichki talabdan
oshgandagina yuzaga chigadi. Masalan, mo‘tadil ixtisoslashuv ssenariysida 5,8
ming qo‘shimcha to‘g‘ridan to‘g‘ri ish o‘rni bilan birga umumiy bandlik §,1-18,8
ming kishiga oshishi mumkin; bu 2025-yildagi viloyat bandligining 1,4-3,2 foiziga
teng. Bunday natijaga erishish uchun “Zomin” TRZ, Aydar—Arnasoy ko ‘llar tizimi
va boshqa yangi turizm hududlarida mahalliy aholini ishga jalb qilish va mahalliy
ta’minot zanjirlarini rivojlantirish zarur, aks holda daromadning bir qismi hududdan
tashqgariga chiqib ketadi va multiplikator kamayadi (Archer, 1982).

5. Xulosa va takliflar (Conclusion and Recommendations)

Tahlil natijalari Jizzax viloyatida turizm infratuzilmasini rivojlantirishning
bandlikka ta’siri hozircha cheklanganini ko‘rsatadi: turizm tarmoglarining
bandlikdagi ulushi respublika darajasidan past, bandlik o‘sishida esa hududiy
raqobat samarasi salbiy. Shu bilan birga, turizm ixtisoslashuvi oshirilsa,

multiplikativ samara hisobiga umumiy bandlikning sezilarli o‘sishi mumkin.

Takliflar:

— turizm infratuzilmasi loyihalarini tanlashda yaratiladigan to‘g‘ridan to‘g‘ri
va bilvosita ish o‘rinlari sonini majburiy baholash mezoniga kiritish;

— investorlar bilan shartnomalarda mahalliy aholini ishga olish va mahalliy
mahsulot hamda xizmatlarni xarid qilish ulushini belgilash;

— turizmga ixtisoslashgan mahallalarda mehmonuylari, hunarmandchilik va
oilaviy tadbirkorlikni qo‘llab-quvvatlash orqali turizm daromadining hududda
golishini ta’minlash;

— 1infratuzilma loyihalari bo‘yicha qurilish davridagi vaqtinchalik va
foydalanish davridagi doimiy ish o‘rinlarini alohida rejalashtirish hamda hisobga
olish;

— viloyat bo‘yicha turizm tarmoqlaridagi bandlikni tumanlar kesimida
muntazam ¢’lon qilish va lokalizatsiya koeffitsiyentini monitoring ko ‘rsatkichi
sifatida qo‘llash.

